
ERREPIDEAK. Kontratua 10 urterako izango da, eta 235 milioi inguru jasoko ditu enpresak 

Urtarrila baino lehen aukeratuko da A-8 autobidea ustiatu eta mantenduko duen enpresa berria. 

A·8 autobidea ustiatu eta mantentzeko 
lehiaketa zabaldu du Bidegik 
Esleipen enpresak A-1 autobidearen lehen bi zatien lanak ere bere gain hartuko ditu hasieran 

Nagore Rodriguez I DONOSTIA 

Gipuzkoako Foru Aldundiak 
sortutako Bidegi SA azpiegitu
ren enpresak A-8 autobidearen 
Gipuzkoako zatia ustiatu, man
tendu eta artatzeko kontratua 
enkantera ateratzea erabaki du. 
Horren berri eman zuten atzo 
Gipuzkoako diputatu nagusi 
Roman Sudupek eta Garraio eta 
Errepideetako diputatu Antton 
Jaimek. Lehiaketara hainbat 
enpresa aurkeztea espero du 
Aldundiak. 

2003ko ekainaren 6an hasiko 
da kontratua, hain zuzen ere 
Europistas enpresak A-8aren 
gainean duen kontzesioa ekai
naren 5ean amaituko baita. 
Kontratua 10 urterako izango 
da, eta behin bakarrik luzatu 
ahal izango da, gehienez ere 
bost urterako. Enpresak gutxi 
gorabehera 235 milioi euro ja
soko dituela aurreikusi dute. Es
leipen hartzaileak, halaber, A-1 
autobidearen lehen bi zatien us
tiapen lanak ere bere gain har
tuko ditu, urtebete edo birako. 

Mantentze lanez gain, enpre
sak inbertsio batzuk egin behar
ko ditu lehen hiru urteetan, au
tobideko elementuak birjartze
ko eta ekipo eta instalazioak 
erosteko. 

Bidegik trafikoaren arabera 
ordainduko dizkio operatzaile
ari egindako zerbitzuak. Horre
tarako , autobidea erabiliko 

duen ibilgailu kopuruaren eta 
egindako kilometroen arabera
ko tarifa bat ezarriko da. 

Autobideko trafikoa hiru ban
datan zatitu da, eta horietako 
bakoitzari tarifa desberdina da
gokio . Trafikoaren arabera or
daintzeak bi helburu dituela 
adierazi zuen Jaimek: batetik, 
operatzailea ahal den trafiko 
gehiena bereganatzen ahale
gintzera bultzatzea, eta beste
tik, trafikoaren arriskua berega
natzea. 

Bestalde, erabiltzaileek A-8 
autobidean ordaindu beharreko 
bidesaria 0,0691 euro kilome
troko izatea erabaki zuten, uz
tailean. Halaber, A-8aren ohiko 
erabiltzaileei %25 eta %75 bi
tarteko kenkariak ezartzea hi
tzartu zuten. A-1 autobidean, 
berriz, kilometroko 0,0841 eu-

roko bidesaria ezartzea onartu 
zuten. 

Foru Araua 
Eskaintza ekonomikoa aurkez
tearekin batera, birjartze obren 
aurreproiektua eta jarri beha
rreko ekipo eta instalazioei bu
ruzko agiriak aurkeztu beharko 
ditu enpresak. Gainera, ustia
pen programa, egitasmo eko
nomiko-finantzaria, kalitatea 
bermatzeko plana eta segurta
sun eta osasun plana ere aur
keztu beharko ditu. Esleipena 
hurrengo urteko urtarrila baino 
lehen egingo da, enpresak zer
bitzua ekainean martxan jartze
ko denbora izan dezan. 

Bestalde, atzo arratsaldean, 
bide azpiegiturak erabiltzeko 
kanona eta Bidegi SAren hain
bat alderdi arautzen dituen 

Foru Arau proiektuaren behin 
betiko ebazpena onartu zen. 
Foru Arauak 9 boto izan zituen 
alde EAJ, EA eta PSE-EE alder
diko kideenak; eta 6 aurka: Gi
puzkoako Sozialista Abertzale
ak batzarkideenak, eta PP al
derdiko kideenak. 

Gipuzkoako Sozialista Aber
tzaleak batzarkide taldeak ka
non berriaren atzean dagoen 
«manipulazioa» salatu , eta 
PSE-EEren jarrera aldaketa dei
toratu du. Halaber, Foru Aldun
diak gaia osoko bilkura batera 
eramateko «beldurra» izan due
la adierazi du. 

Gehiengo politikoa herriaren 
iritziaren aurkako erabaki bat 
hartzeko erabili dutela azaldu 
zuten atzo, PP eta Gipuzkoako 
Sozialista Abertzaleak taldeko 
kideek. 

Kanon berria «iruzurra» 
dela salatu du 

osoko bilkuratik pasa gabe onartzea». «Kanon 
berriarekin bidesarian merke aldia izango dela 
gezurra da», gaineratu du A-8 Doan taldeak. 
«Ustezko merketze» horren atzean, 30 urteko 
kontzesioaren luzapena dagoela dio, eta 35 ur
teko ustiapenaren ondoren, «nahiko etekin» 
lortu direla gaineratu dute oharrean. 

Atzo arratsaldean Batzar Nagusietan A-8 auto
bidearen kanon berria onartzerakoan, eta, bide 
batez, 2003ko ekainetik aurrera bidesaria luza
tzerakoan, «EAJ, EA eta PSOE-EEk iruzurra» 
egin dutela dio A-8 Doan Akordio Soziala gi
zarte ekimenak. Elkartearen arabera, «kezka
garria da, hain garrantzitsua den erabaki bat 

«Euskal Herriko autobiderik nagusiena da, 
eta Bilbo eta Behobia lotzeko beharrezkoa. Ho
rregatik, hiritarrei itzultzeko eskatzen dugu, eta 
publikoa eta doakoa izatea». Era berean, 
2003an kontzesioa amaitzea eskatu dute. 

INGURUMENA 

Jardunaldiak 
abiatuko dituzte 
gaur Tolosaldean 
hiri hondakinen 
arazoari buruz 

Tolosaldeko Mankomu
nitateak hainbat bilera in
formatibo eta eztabaida 
foro bat antolatu ditu gaur 
hasita, hiri hondakinen 
kudeaketari buruz eta Gi
puzkoan hondakinak 
errausteko plantak jartze
ari buruz herritarrek du
ten iritzia jasotzeko. 

Mankomuni tateak j ar
dunaldiak antolatzearen 
oinarrian Gipuzkoako 
Foru Aldundiak uztaila
ren 30ean onartutako 
plangintza dago. Hiri hon
dakinak kudeatzeko plan 
integralaren Aurrerapen 
Dokumentua onartu zuen 
Aldundiak egun horretan, 
eta bertan ezinbesteko
tzat jo zuen hondakinak 
errausteko plantak ezar
tzea hiri hondakin solido
en pilaketari irtenbidea 
emateko. 

Tolosaldeko Manko
munitateak argi dauka 
«hondakin solidoak etor
kizun hurbil erako arazo 
larria bilakatzen ari dire
la», eta horri nolako irten
bidea eman behar zaion 
herritarrekin aztertzea du 
helburu. Izan ere, urte ha
sieran itxi behar izan zu
ten Tolosako San Blas au
zoko zabortegia, eta egun 
Goierriko Sasietara ga
rraiatzen dituzte eskual
dean sortzen diren hon
dakinak. Birziklatzen den 
hondakin kopurua orain
dik txikia dela ere nabar
mendu du Mankomunita
teak. 

Lau bilera informatibo eta 
eztabaida foro bat 
Egungo egoeraren eran
tzuna errausteko plantak 
diren ala ez aztertzeko, 
arazoari nolako irtenbi
dea eman dakiokeen eta 
lehentasunak zeintzuk di
ren ikusteko antolatu di
tuzte jardunaldiak. 

Lehen bilera informati
boa gaur egingo dute Vi
llabonako euskaltegian, 
20:00etan; leku berean 
eta ordu berean beste bi
lera bat egingo dute urria
ren 22an. Bihar eta urria
ren 23an, Tolosako Kul
tur Etxean izango dira 
bilerak, 20:00etan. Urria
ren 16ko arratsaldeko 
20:00etan, aldiz, eztabai
da foroa egingo dute To
losako Kultur Etxean. 


